
নামবৰ হাবি।



 মধ্যাহ্ন জিৰণি পাচে গাড়ী-কাৰেঙত,

লীলা-বাণী-শুশ্ৰূষাত লভিলোঁ জিৰণি।

নিজম প্ৰকৃতি। নিজৰাৰ কলকলে,

বতাহৰ সৰসৰে —মিলন সুৰত—

শান্তিৰ জুৰণি ঢালি আনিলে টোপনি!

চাৰি চকু দুটি জীৱ, অভেদ আতমা,

লালকাল ভাগৰত। সুমৰি দিঠক,

সপোনত প্ৰাণ দিয়া-দিয়ি। সেই স্নেহ,

সেই দেহ, সেই প্ৰেম-বাহু-বান্ধনিৰে।

বহুদূৰ গতি হ'ল, টোপনি জালত।

চকু মেলি দেখোঁ পাচে অটব্য অৰণ্য,

বিদ্যমান সমুখত, —গহীন আবেশে,—

নামে ‘নামবৰ’। সেন্দুৰী সন্ধিয়া বেলা।

দিনকৰে দীপ-দীপ্তি পুনু চুচি লই

পদুম বিৰহ তাপে তেজ-গোৰা বান্ধি

লুকালে নীৰৱে হাঁয়, পৰিলে পাটীত,

পছিমাচলত। "নামবৰো” অন্ত তাতে।

		 এই পৃষ্ঠাটো শেষবাৰৰ কাৰণে ২২ মে' ২০১৯ তাৰিখে ১৫:২২ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

